
				এই পাতাটির মুদ্রণ সংশোধন করা প্রয়োজন। 
গ্রন্থপারচয়
[ রচনাবলীর বর্তমান খণ্ডে মূদ্রিত গ্রন্থগুলির প্রথম সংস্করণ, বর্তমানে স্বতন্ত্র গ্রন্থাকারে প্রচলিত সংস্করণ, রচনাবলী-সংস্করণ, এই তিনটির পার্থক্য সংক্ষেপে ও সাধারণভাবে নির্দেশ করা গেল। এই খণ্ডে মুদ্রিত কোনো কোনো রচনা সম্বন্ধে কবির নিজের মন্তব্য, এবং অন্তান্ত জ্ঞাতব্য তথ্যও মুদ্রিত হইল। পূর্ণতর তথ্যসংগ্ৰহ সর্বশেষ খণ্ডে একটি পঞ্জীতে সংকলিত হুইবে । ]
উৎসর্গ
উংসর্গ ১৩২১ সালে গ্রন্থাকারে প্রকাশিত হয় ।
উংসর্গে প্রকাশিত সকল কবিতাই মোহিতচন্দ্র সেন সম্পাদিত কাব্যগ্রন্থ ( ১৩১০ ) হইতে গৃহীত। এই কাব্যগ্রন্থে রবীন্দ্রনাথের কবিতাবলী গ্রন্থানুক্রমে মুদ্রিত না হইয়া ভাবানুষঙ্গক্রমে বিভিন্ন বিভাগে সজ্জিত হইয়াছিল ; এবং এই সকল বিভাগের প্রবেশকরূপে রবীন্দ্রনাথ অনেকগুলি নূতন কবিতা রচনা করিয়াছিলেন, পুরাতন কোনো কোনো কবিতাও অবশ্য প্রবেশকরূপে ব্যবহৃত হইয়াছিল। কাব্যগ্রন্থ প্রকাশের
সমসাময়িক কালে নূতন রচিত অনেক কবিতাও কাব্যগ্রন্থে প্রথম প্রকাশিত হয়, অন্য কোনো স্বতন্ত্র গ্রন্থে মুত্রিত হয় নাই।
এই কাব্যগ্রন্থের প্রকাশ পরে যখন রহিত হয়, এবং পূর্বের স্তায় স্বতন্ত্রভাবেই রবীন্দ্রনাথের বিভিন্ন কবিতা-গ্রন্থ মুদ্রিত হইতে থাকে তখন ষে-সকল কবিতা শুধু কাব্যগ্রন্থেই প্রকাশিত হইয়াছিল কোনো স্বতন্ত্র পুস্তকে প্রকাশিত হয় নাই, সেগুলির একটি সংগ্ৰহ প্রকাশ করা আবগুক হয় এবং উংসর্গ প্রকাশিত হয় ।
১৩১০ সালের কাব্যগ্রন্থ হইতেই কবিতাগুলি সংকলিত বলিয়া, কাব্যগ্রন্থে প্রথম । প্রকাশিত স্মরণ ও শিশুর পরেই রবীক্স-রচনাবলীতে উংসর্গ মুদ্রিত হইল ।
কাব্যগ্রন্থের কোন বিভাগে কোন কবিতা প্রবেশকরূপে প্রকাশিত হইয়াছিল পরপৃষ্ঠায় তাহার একটি তালিকা মূত্রিত হইল। ইহার মধ্যে যেগুলি উৎসর্গে মুদ্রিত হয় নাই, এবং যেগুলি স্বতন্ত্র সংস্করণ উংসর্গে মুদ্রিত হইলেও রচনাবলী-সংস্করণ উৎসর্গে মুদ্রিত হয় নাই পাদটীকায় সেগুলির বিষয় উল্লেখ করা হইয়াছে।

				 এই পাতা শেষ সম্পাদিত হয়েছে ১৬:২০টার সময়, ১০ জুলাই ২০১৮ তারিখে।

